
				এই পাতাটির মুদ্রণ সংশোধন করা প্রয়োজন। 
রমার বিয়ে לספי
ভোর পাঁচটার সময় মেল পাটনা জংসনে আসিয়া উপস্থিত হইল। ফিরিওয়ালার কলরব, চিৎকার, হিন্দু চা, মুসলমান চা বলিয়া চাওয়ালাদের অট্টরবে মিঃ স্যানিয়েলের নিদ্রা ভঙ্গ হইল। তিনি উঠিয়া বসিলেন ও ছোট-হাজরির অর্ডার দিলেন।
তাহাদের মধ্যে একটি তরুণী ও অপরটি যুবক।
মিঃ স্যানিয়েল তাহাদের গন্তব্য-স্থান জিজ্ঞাসা করিয়া অবগত হইলেন যে, তাহারাও বেনারসে যাইবে।
মিঃ স্যানিয়েল কহিলেন, “আপনারা কি বেনারসেই থাকেন ?” যুবকটি কহিল, “হা, আমার বাবা বেনারসের ম্যাজিষ্ট্রেট। আমি সেখানে লেখাপড়া করি।” -
মিঃ স্যানিয়েল কহিলেন, “আপনার পিতার নাম ?” “অরবিন্দ কর।” যুবকটি কহিল। মিঃ স্যানিয়েলের মুখ সহসা উজ্জ্বল হইয়া স্বাভাবিক আকার ধারণ করিল। মিঃ স্যানিয়েল কহিলেন, “মিঃ কর আমার বিশেষ পরিচিত বন্ধু। সুতরাং তোমাদের আপনি বলে আর নিজেকে খাটো করব না। তোমার সঙ্গে এই মেয়েটি কে বাবা ?”
তরুণী মিঃ স্যানিয়েলকে নমস্কার করিয়া কহিল, “ইনি আমার দাদা।” “ও, তুমি অরবিন্দের মেয়ে ? বেশ মা, ভালই হ’ল। অরবিন্দ এখন যে বেনারসে আছেন, তা আমি জানতাম না। আমার ধারণা ছিল, তিনি ঢাকাতেই আছেন।
যুবকটি কহিল, “বাবা গত বছর এখানে বদলি হয়ে আসেন। সেই থেকেই আমরা এখানে আছি। আপনার নামটি দয়া ক’রে বলবেন ?”
মিঃ স্যানিয়েল কহিলেন, “আমার নাম বিনায়ক সানাল। আমি বেঙ্গল পুলিসে কাজ করি।”
যুবকের চক্ষু বিস্ফারিত হইয়া উঠিল। সে ক্ষণকাল বিস্ফারিত দৃষ্টিতে চাহিয়া থাকিয়া কহিল, “আমি আপনাকে এর আগে দেখিনি সত্য, কিন্তু বর্তমানে আপনার ইতিহাস সব জ্ঞাত আছি। আপনার পুত্র কেশবের সন্ধান পেয়েছেন আপনি?” ড়ে
মিঃ স্যানিয়েল কহিলেন, “না বাবা। হতভাগ সস্তানের খোজেই বেনারসে চলেছি।” যুবক সবিস্ময়ে কহিল, "কিন্তু আপনার বয়স যে এত হয়েছে তা আমার ধারণ ছিল না।” Q
আছি।”
“ছদ্মবেশে আছেন!" বলিয়া তরুণী সবিস্ময়ে মিঃ স্যানিয়েলের মুখের দিকে চাহিল। “হাঁ মা, ছদ্মবেশে আছি। আমাদের জীবন যে কত অল্পে বিপদের মধ্যে পড়ে, তা’ তো তুমি জান না! তা’ ছাড়া দসু মোহনের সঙ্গে কারবার করা যে কি রকম ভীষণ সমস্যার কথা, তা আমরাই জানি।” মিঃ স্যানিয়েলের মুখ সহসা আরক্ত হইয়া উঠিল।
যুবক কহিল, “বেনারসে কি আপনার পুত্রের সন্ধানে যাচ্ছেন?” মিঃ স্যানিয়েল কহিলেন, “হা, বাবা। কিন্তু সবই অনুমানের ওপর নির্ভর করছে।”

